LERNU.NET Kkaj

EDUKADO.NET
DIPLOMITAJ

La Estraro de UEA rajtas rekoni
eksterordinare meritplenan agadon por
la Internacia Lingvo per Diplomo pri
Elstara Agado. La Diplomo estis
starigita pasintjare. En 2008 ricevis gin
du interretaj projektoj: lernu.net kaj
edukado.net.

lernu.net estas plurlingva pagaro, kiu
estis lancita en 2002 kaj celas helpi al
ret-uzantoj informigi kaj lerni Esper-
anton senpage kaj en facila maniero.
VerSajne ne estas troigo diri, ke
nuntempe &i estas la plej granda lernejo
de Esperanto en la mondo. Gi estas
vizitata average 75.000 fojojn monate.
Cirkat 7000 lernantoj jam kompletigis
la unuan parton de gia baza kurso kaj
1500 lernantoj finis gian lastan, okan

parton.

edukado.net estas retejo  por
instruistoj, prizorgata de Katalin Kovats.
Gi celas subteni kunlaboron inter

instruistoj, sed gi estas ankat helpilo por
memlernantoj. Gi estis lanéita en 2001
kaj renovigita en 2005. En la retejo
trovigas 1.a. katalogo de lerniloj,
"lerniloteko" por interSangi ekzercojn
kaj testojn, legejo de lernosubtenaj
materialoj, koresponda servo, ktp. La
teamo de edukado.net liveris nemal-
haveblan helpon por realigi la Esper-
antan version de la Komuna Eiropa
Referenckadro por lingvo-ekzamenoj kaj
de kelkaj jaroj prizorgas paroligajn
lecionojn en UK-0;j.

PREMIO GRABOWSKI AL
DU INTERLINGVISTOJ

Fondajo Antoni Grabowski de UEA
subtenas elstarajn atingojn de la
Esperanta kulturo, precipe, sed ne nur,
en la kampo de beletro. Ci-jare giaj
premioj havis interlingvistikan foku-
son. La komisionanoj de la Fondajo
(Ulrich Lins, Istvan Ertl kaj Mine
Yositaka) aljugis du egalrangajn pre-
miojn, je la valoro de po mil usonaj
dolaroj, al llona Koutny kaj Andreas
Kiinzli.

llona Koutny, hungara lingvistino
vivanta en Pollando, kreis kaj jam de
dek jaroj animas la popularajn kaj
rekonatajn Interlingvistikajn Studojn
¢e Universitato Adam Mickiewicz en
la pola urbo Poznan. Spirita hered-
antino de prof. Istvan Szerdahelyi, §i
kvazau transplantis la Esperanto-
fakon de la BudapeSta Universitato
ELTE en polan grundon, kie g1
disfloris intermacie.

Andy Kiinzli, svisa politologo, pli ol
15 jarojn laboris super sia monumenta
enciklopedio "Universalaj lingvoj en
Svislando", kiu donas panoraman bil-
don pri 100-jara historio de la movado
ne nur Esperanta, sed generale plan-
lingva, en Svislando. La ri¢a enhavo
de tiu ¢1 unika verko pri la planlingva
movado de unu lando estas modela
pro siaj scienca kompetenteco kaj
objektiveco.

